
Abanyaroma 6:23 kuko ibihembo by'ibyaha ari urupfu, ariko impano y'Imana
ni ubugingo buhoraho muri Yesu Kristo Umwami wacu.

Abanyaroma 8:2 kuko itegeko ry'Umwuka w'ubugingo bwo muri Kristo Yesu
ryambātuye ububata bw'itegeko ry'ibyaha n'urupfu,

2 Timote 1:10 ariko none bukaba bwarerekanywe no kuboneka k'Umukiza
wacu  Kristo  Yesu,  wahinduye  urupfu  ubusa  akerekanisha  ubugingo  no
kudapfa ubutumwa bwiza.

Yobu 5:2 Kuko umujinya wica umupfapfa, Kandi ishyari ryica ubuze ubwenge.
Hoseya  13:14  Nzakugura,  ngukureho  amaboko  akujyana  ikuzimu,

nzabacungura mbakize n'urupfu. Wa rupfu we, ibyago watezaga biri he?
Nyamunsi we, kurimbura kwawe kuri he? Sinabona uko nibuza.

Zaburi 9:14 Uwiteka umbabarire, Reba umubabaro mbabazwa n'abanyanga,
Ni wowe unzamura ukankura ku marembo y'urupfu,

Yobu  6:26  Mbese  murashaka  guhinyura  amagambo,  Ubwo  ibyo  uwihebye
avuze bimeze nk'umuyaga?

Yobu  33:22  Ni  ukuri  ubugingo  bwe  bwegera  ikuzimu,  No  kubaho  kwe
kwerekeye ku barimbuzi.

Ezekiyeli  37:12,13  Nuko  rero  hanura  ubabwire  uti  ‘Uku  ni  ko  Umwami
Uwiteka avuga ngo: Dore ngiye gukingura ibituro byanyu,  mbibakuremo
mwa  bwoko  bwanjye  mwe,  nzabagarura  mu  gihugu  cya  Isirayeli.  13
Muzamenya yuko ndi Uwiteka igihe nzaba maze gukingura ibituro byanyu,
nkabibakuramo mwa bwoko bwanjye mwe.

Matayo 27:52 ibituro birakinguka, intumbi nyinshi z'abera bari barasinziriye
zirazurwa,

Intangiriro  2:7  Uwiteka  Imana  irema  umuntu  mu  mukungugu  wo  hasi,
imuhumekera mu mazuru umwuka w'ubugingo, umuntu ahinduka ubugingo
buzima.

Intangiriro  6:17 Nanjye dore  nzazana umwuzūre w'amazi  mu isi,  urimbure
ibifite umubiri byose, birimo umwuka w'ubugingo, ubitsembe hasi y'ijuru,
ibiri mu isi byose bipfe.

Intangiriro  7:15  Birinjira  bisanga  Nowa  mu  nkuge,  bibiri  bibiri  mu  bifite
umubiri byose birimo umwuka w'ubugingo.

Intangiriro 7:22 Ibifite umwuka w'ubugingo mu mazuru byose, ibiri ku butaka
byose, birapfa.

Yobu  12:10  Ni  we  ufite  mu  kuboko  kwe  ubugingo  bw'ikizima  cyose,
N'umwuka w'umuntu wese.



Yobu  33:4  Mwuka  w'Imana  ni  we  wandemye,  Kandi  guhumeka
kw'Ishoborabyose ni ko kwambeshejeho.

Ibyakozwe  17:25  kandi  ntikorerwa  n'amaboko  y'abantu  nk'ugira  icyo
akennye, kuko ari yo yahaye bose ubugingo no guhumeka n'ibindi byose.

Ibyyahishuwe 13:15 Ihabwa guha icyo gishushanyo cy'inyamaswa guhumeka,
ngo kivuge kandi cyicishe abatakiramya bose.

Yohani  10:10  Umujura  ntazanwa  n'ikindi  keretse  kwiba  no  kwica  no
kurimbura,  ariko  jyeweho  nazanywe  no  kugira  ngo  zibone  ubugingo,
ndetse ngo zibone bwinshi.

Ezayi  28:15  Mugira  ngo  “Twasezeranye  isezerano  n'urupfu”,  kandi  ngo
“Twuzuye  n'ikuzimu.  Ibyago  nibisandara  bigahitanya  igihugu,
ntibizatugeraho kuko twiboneye ubuhungiro mu binyoma tukaba twihishe
mu buryarya.”

Ezayi 28:18 Maze isezerano mwasezeranye n'urupfu rizapfa, kandi ubumwe
mufitanye n'ikuzimu ntibuzahama, ahubwo ibyago nibisandara bigahitanya
igihugu, buzabakandagirira hasi.

Ezayi  5:24  Nuko  rero  nk'uko  ibirimi  by'umuriro  bikongora  ibitsinsi,  kandi
nk'uko ubwatsi bwumye buhwama mu muriro, ni ko igishyitsi cyabo kizaba
ikibore,  n'uburabyo  buzuma  butumuke  nk'umukungugu,  kuko  banze
amategeko  y'Uwiteka  Nyiringabo,  bagahinyura  ijambo  ry'Uwera  wa
Isirayeli.

Yoweli  1:12  Uruzabibu  rwumye  kandi  umutini  warabye,  umukomamanga
n'imikindo na yo, n'ibiti  by'amapera ndetse n'ibiti  byose byo mu mirima
byumye, kandi umunezero ushira mu bantu.

Hoseya  13:15  Naho  yakororokera  muri  bene  se,  iburasirazuba  hazaturuka
umuyaga, ari  wo muyaga w'Uwiteka uzamuka uva mu butayu,  isōko ye
izakama  kandi  iriba  rye  na  ryo  rizuma,  bazasahura  ububiko  bakuremo
ibintu byiza byose.

Ibyyahishuwe  22:1  Anyereka  uruzi  rw'amazi  y'ubugingo  rubonerana
nk'isarabwayi, ruva ku ntebe y'Imana n'Umwana w'Intama,

Yohani 4:10 Yesu aramusubiza ati “Iyaba wari uzi impano y'Imana, ukamenya
n'ugusabye amazi uwo ari we, nawe uba umusabye na we akaguha amazi
y'ubugingo.”

Yohani 4:14 ariko unywa amazi nzamuha ntazagira inyota rwose iteka ryose,
ahubwo  amazi  nzamuha  azamuhindukiramo  isoko  y'amazi  adudubiza
kugeza mu bugingo buhoraho.”

Imigani  13:14  Kwigisha  kw'abanyabwenge  ni  isōko  y'ubugingo, Gutuma
umuntu ava mu mitego y'urupfu.

Imigani  14:27  Kūbaha  Uwiteka  ni  isōko  y'ubugingo, Bigatuma  abantu
batandukana n'imitego y'urupfu.



Ezekiyeli  13:17-23  “Nuko  nawe  mwana  w'umuntu,  urebeshe  abakobwa
b'ubwoko bwawe igitsure, bahanura ibyo bibwiye mu mitima yabo, maze
ubahanurire  uti  18  ‘Uku  ni  ko  Umwami  Uwiteka  avuga  ngo:  Bazabona
ishyano  abo  bagore  bagegena  impigi  zo  kwambika  bose  mu  bizigira,
bakabadodera ibitambaro byo gutwikira imitwe yabo, uko umuntu areshya
wese kugira ngo bahige ubugingo bwabo! Mbese abantu banjye murahiga
ubugingo bwabo ngo mubukize ku bwanyu? 19 Kandi mwangayishije mu
bwoko  bwanjye  ku  bw'ingemu  z'amashyi  ya  sayiri  n'intore  z'umutsima,
kugira ngo mwice ubugingo butari  bukwiriye  gupfa,  murokore ubugingo
butari bukwiriye kurokorwa, mu buryo bushuka ubwoko bwanjye butegera
amatwi ibinyoma.’” 20 Ni cyo gituma Umwami Uwiteka avuga ati  “Dore
nibasiye  impigi  zanyu,  izo  mutegesha  abantu  nk'uko  nyoni  zitegwa.
Nzazishikuza  ku  maboko  yanyu  maze  ndeke  ubugingo  bw'abantu
bwigendere, ubwo bugingo bw'abantu mutega nk'uko inyoni zitegwa. 21
Ibitambaro byanyu na byo nzabishwanyaguza nkure ubwoko bwanjye mu
maboko  yanyu,  kandi  ntabwo  bazongera  kuba  mu  maboko  yanyu  ngo
bahigwe, namwe muzamenya yuko ndi Uwiteka. 22 “Kuko ibinyoma byanyu
ari byo mwateje umutima w'ubukiranutsi agahinda, uwo ntateye agahinda,
mugakomeza amaboko y'inkozi  y'ibibi  kugira ngo idahindukira ikava mu
nzira  yayo  mbi  ikabaho,  23  ni  cyo  gituma  mutazongera  kubona
ibyerekanwa  by'ubusa  cyangwa  kuragura  ibinyoma,  kandi  nzarokora
ubwoko bwanjye mbuvane mu maboko yanyu, namwe muzamenya yuko ndi
Uwiteka.”

Yeremiya  21:8 “Kandi ubu bwoko uzabubwire uti ‘Uku ni ko Uwiteka avuga
ngo  dore  nshyize  imbere  yanyu  inzira  y'ubugingo  n'inzira  y'urupfu  ngo
mwihitiremo.

Yobu  34:22  Nta  mwijima  cyangwa  igicucu  cy'urupfu,  Aho  inkozi  z'ibibi
zishobora kwihisha.

Zaburi  16:10 Kuko utazareka ubugingo bwanjye ngo bujye  ikuzimu,  Kandi
utazakundira umukunzi wawe ko abona kubora.

Zaburi 23:4 Naho nanyura mu gikombe cy'igicucu cy'urupfu, Sinzatinya ikibi
cyose  kuko  ndi  kumwe  nawe,  Inshyimbo  yawe  n'inkoni  yawe  ni  byo
bimpumuriza.

Zaburi 30:4 Uwiteka wazamuye ubugingo bwanjye ubukura ikuzimu, Wankijije
urupfu ngo ne kumanuka nkajya muri rwa rwobo.

Zaburi 49:16 Ariko Imana izacungura ubugingo bwanjye, Ibukure mu kuboko
kw'ikuzimu, Kuko izanyakira. Sela.

Zaburi  56:14  Kuko  wakijije  ubugingo  bwanjye  urupfu,  N'ibirenge  byanjye
wabikijije gusitara, Ngo mbone uko ngendera mu maso y'Imana mu mucyo
w'ababaho.



Zaburi 68:21 Imana itubera Imana y'agakiza idukiza kenshi, Kandi Uwiteka
Umwami ni we ubasha gukūra mu rupfu.

Zaburi  89:49  Ni  nde  uzarama  ntapfe,  Agakiza  ubugingo  bwe  ukuboko
kw'ikuzimu? Sela.

Zaburi  102:20,21  Kuko  azaba  arebye  hasi,  ari  hejuru  ahera  he,  Uwiteka
arebeye isi  mu ijuru,  21 Kugira ngo yumve kuniha kw'imbohe,  Abohore
abategekewe gupfa,

Zaburi  116:8  Kuko  wakijije  ubugingo  bwanjye  urupfu,  Amaso  yanjye
ukayakiza amarira, N'ibirenge byanjye ukabikiza kugwa.

Imigani  10:2  Ubutunzi  bubi  nta  cyo  bumara,  Ariko  gukiranuka  kudukiza
urupfu.

Ezayi 26:19 Abawe bapfuye bazaba bazima, intumbi z'abantu banjye zizazuka.
Ababa mu mukungugu mwe, nimukanguke muririmbe kuko ikime cyawe
kimeze nk'igitonda ku byatsi, kandi ubutaka buzajugunya abapfuye.

Yohani 5:28,29 Ntimutangazwe n'ibyo kuko igihe kizaza, ubwo abari mu bituro
bose bazumva ijwi rye 29 bakavamo, abakoze ibyiza bakazukira ubugingo,
naho abakoze ibibi bakazukira gucirwaho iteka.

Yohani 10:28 Nziha ubugingo buhoraho, kandi ntizizarimbuka na hato iteka
ryose, kandi nta wuzazivuvunura mu kuboko kwanjye.

Yohani  11:43,44  Amaze  kuvuga  ibyo  arangurura  ijwi  rirenga  ati  “Lazaro,
sohoka.” 44 Uwari upfuye arasohoka azingazingiwe mu myenda amaguru
n'amaboko,  n'igitambaro  gipfutse  mu  maso  he.  Yesu  arababwira  ati
“Nimumuhambure mumureke agende.”

Yohani 12:17 Nuko ba bantu bari kumwe na we, ubwo yahamagaraga Lazaro
ngo ave mu gituro akamuzura, bamubera abahamya.

Yohani  17:2  nk'uko  wamuhaye  ubutware  ku  bantu  bose,  kugira  ngo  abo
wamuhaye bose abahe ubugingo buhoraho.

1  Abanyakorinti  15:19-26  Niba  muri  ubu  bugingo  Kristo  ari  we  twiringiye
gusa, tuba duhindutse abo kugirirwa impuhwe kuruta abandi bantu bose.
20 Ariko noneho Kristo yarazutse, ni we muganura w'abasinziriye, 21 kuko
ubwo  urupfu  rwazanywe  n'umuntu,  ni  ko  no  kuzuka  kw'abapfuye
kwazanywe n'umuntu.  22  Nk'uko bose bokojwe gupfa  na Adamu,  ni  ko
bose bazahindurwa bazima na Kristo, 23 ariko umuntu wese mu mwanya
we kuko Kristo ari we muganura, maze hanyuma aba Kristo bakazabona
kuzuka  ubwo  azaza.  24  Ni  bwo  imperuka  izaherako  isohore,  ubwo
azashyikiriza  Imana  ubwami,  ari  yo  Data  wa  twese,  amaze  gukuraho
ingoma  zose  n'ubutware  bwose  n'imbaraga  zose,  25  kuko  akwiriye
gutegeka  kugeza  aho  azashyirira  abanzi  be  munsi  y'ibirenge  bye.  26
Umwanzi uzaheruka gukurwaho ni urupfu,

2 Abanyakorinti 1:9,10 twibwira ko duciriwe ho iteka ryo gupfa kugira ngo



tutiyiringira,  ahubwo  twiringire  Imana  izura  abapfuye.  10  Yaturokoye
urupfu  rukomeye  rutyo  na  none  iracyaturokora,  kandi  twiringira  yuko
izakomeza kuturokora,

2 Abanyakorinti 3:6 Ni yo yatubashishije kuba ababwiriza b'isezerano rishya
batari  ab'inyuguti,  ahubwo  ni  ab'umwuka  kuko  inyuguti  yicisha,  naho
umwuka uhesha ubugingo.

Abanyakolosi 1:21,22 Namwe abari baratandukanijwe n'Imana kera, mukaba
mwari  abanzi  bayo  mu  mitima  yanyu  no  ku  bw'imirimo  mibi,  22  none
yiyungishije namwe urupfu rw'umubiri we, ngo abashyire imbere yayo muri
abera n'abaziranenge mutagawa,

Abehebureyi  2:9  ahubwo  tubona  Yesu  wacishijwe  bugufi  akaba  hasi
y'abamarayika ho hato, tubona ko ari we wambitswe ubwiza n'icyubahiro
nk'ikamba ku bw'umubabaro w'urupfu yapfuye, kugira ngo ku bw'ubuntu
bw'Imana asogongerere abantu bose urupfu.

Abehebureyi 2:14,15 Nuko rero nk'uko abana bahuje umubiri n'amaraso, ni ko
na we ubwe yahuje ibyo na bo, kugira ngo urupfu rwe aruhinduze ubusa
ufite ubutware bw'urupfu ari we Satani, 15 abone uko abātūra abahoze mu
bubata bwo gutinya urupfu mu kubaho kwabo kose.

Abehebureyi 11:5 Kwizera ni ko kwatumye Henoki yimurirwa mu ijuru ngo
adapfa,  kandi  ntiyaboneka  kuko  Imana  yamwimuye,  kuko  yahamijwe
atarimurwa yuko yanejeje Imana,

1  Petero  3:18  Kuko  na  Kristo  yababarijwe  ibyaha  by'abantu  rimwe,
umukiranutsi  ababarizwa  abakiranirwa  kugira  ngo  atuyobore  ku  Mana
amaze kwicwa mu buryo bw'umubiri,  ariko ahinduwe muzima mu buryo
bw'umwuka.

2 Petero 1:3 kuko imbaraga z'ubumana bwayo zatugabiye ibintu byose bizana
ubugingo  no  kūbaha  Imana,  tubuheshejwe  no  kumenya  neza
uwaduhamagarishije ubwiza bwe n'ingeso ze nziza.

1 Yohani 3:14 Twebwe tuzi  yuko twavuye mu rupfu tukagera mu bugingo,
kuko dukunda bene Data. Udakunda aguma mu rupfu.

1 Yohani 5:11 Kandi uko guhamya ni uku: ni uko Imana yaduhaye ubugingo
buhoraho, kandi ubwo bugingo bubonerwa mu Mwana wayo.

Ibyyahishuwe  21:6 Kandi iti “Birarangiye. Ni jye Alufa na Omega, itangiriro
n'iherezo.  Ufite  inyota  nzamuhera  ubuntu  kunywa  ku  isoko  y'amazi
y'ubugingo.

